
 PENILAIAN REKABENTUK  

PENILAIAN REKABENTUK TERHADAP MEDIAN DRAIN 

 

Saiz median drain yang kecil dikhuatiri tidak mampu untuk menampung taburan hujan 

yang tinggi dan akan menyebabkan masalah takungan air pada permukaan jalan yang 

terlibat. Selain daripada itu, keperluan untuk mengambil kira aspek penyelenggaraan di 

dalam rekabentuk median drain adalah perlu diberi perhatian yang serius. Nota teknikal 

ini akan memaparkan laporan hasil daripada penilaian rekabentuk terhadap median drain 

di Projek Lebuhraya Pantai Timur Fasa 2 (Pakej 12) untuk menilai samaada rekabentuk 

yang dilaksanakan mencukupi atau tidak. 

 

1.  ISU BERBANGKIT  

Lanjutan daripada lawatan tapak ke Projek Lebuhraya Pantai Timur Fasa 2 (Pakej 12) oleh 

Y.Bhg. Dato’ Sri Ketua Pengarah Kerja Raya (KPKR), beliau telah membangkitkan isu 

mengenai saiz median drain yang mana pada pandangan beliau adalah kecil dan dikhuatiri 

ianya tidak mampu untuk menampung taburan hujan yang tinggi di kawasan tersebut.  

Sehubungan dengan itu satu laporan penilaian rekabentuk bagi median drain telah 

dilaksanakan oleh pihak CKJG untuk menilai samaada rekabentuk yang dilaksanakan 

mencukupi atau tidak. 

 

2.  SEMAKAN REKABENTUK MEDIAN DRAIN 

Semakan rekabentuk telah dijalankan berdasarkan kepada laporan rekabentuk dan lukisan 

rekabentuk median drain yang dikemukakan oleh pihak Pasukan Projek LPT 2. Semakan 

adalah merujuk kepada piawaian yang digunapakai iaitu REAM dan MASMA.  Skop semakan 

rekabentuk juga adalah hanya menjurus kepada rekabentuk bagi median drain sahaja.  Satu 

lawatan tapak susulan juga telah diadakan bertujuan untuk membuat validasi terhadap saiz 

median drain yang dibina.  

 

Hasil dari semakan rekabentuk median drain tersebut ada dinyatakan dalam bentuk 

checklist di dalam Table 1. 

 

 



 
Page 2    CKJG Technical Updates - Issue No. 4 June 2011 

 
 

 

 

Daripada semakan rekabentuk yang dibuat, didapati secara keseluruhannya rekabentuk 

median drain yang dilaksanakan telah memenuhi dan mematuhi kehendak piawaian, cuma 

terdapat beberapa keperluan rekabentuk yang dilaksanakan tidak memenuhi kehendak 

piawaian iaitu keperluan freeboard dan juga minimum gradient seperti yang ditunjukkan 

dalam Table 1 tersebut.  Perkara ini sepatutnya dielakkan kerana walaupun ianya dianggap 

minor tetapi ia boleh membawa kesan yang besar terhadap fungsi rekabentuk tersebut. 

Daripada aspek keupayaan kapasiti median drain pula, didapati ianya adalah mencukupi.  

Secara dasarnya, catchment area untuk rekabentuk median drain hanya mengambil kira 

kawasan permukaan jalan di bahagian superelevation sahaja yang mana ianya hanya untuk 

menampung kapasiti air larian permukaan yang rendah.  Semakan juga mendapati bahawa 

jarak antara lokasi untuk discharge point bagi median drain tersebut juga adalah memadai. 

Secara keseluruhannya didapati kapasiti median drain adalah mencukupi berbanding kapasiti 

runoff discharge. Walaubagaimanapun untuk lokasi di seksyen median drain Main Road 

Ch.171460-Ch.171810,  FR3. Ch. 950- Ch.1065 dan  FR3. Ch.1065-Ch.1125, adalah didapati 

perbezaan kapasiti median drain (Qprov) melebihi kapasiti runoff discharge (Qdisc) dengan 

kadar yang terlalu minima.  Apabila perbezaan antara kapasiti ini minima, maka keperluan 

untuk melakukan penyelenggaraan terhadap median drain tersebut amat kritikal. Jika 

penyelenggaraan tidak dilakukan dengan kadar segera dan sempurna maka kegagalan akan 

mudah akan berlaku.    

Jika diambikira sebanyak 10 peratus pertambahan kepada kapasiti runoff discharge (Qdisc) 

untuk tujuan rekabentuk untuk penyelengaraan,  didapati terdapat sebanyak 3 lokasi median 

drain yang tidak memenuhi kapasiti.  Perkara ini ditunjukkan di dalam Table 2 dibawah.  Oleh 

itu, adalah lebih baik jika keperluan rekabentuk untuk penyelenggaraan (design for 

maintainance) dilaksanakan bagi mengoptimumkan keperluan terhadap penyelengaraan 

median drain tersebut. 

 

Hasil dari validasi di tapak bina pula didapati saiz-saiz median drain yang dibina adalah 

memenuhi saiz yang direkabentuk.  Namun begitu terdapat beberapa perkara yang tidak 

sepatutnya berlaku iaitu antaranya aras bagi median drain di section antara Ch 170900 - Ch 

171100, telah dibina lebih tinggi dari aras center line jalan.  Perkara ini akan menyebabkan 

median drain tersebut tidak akan berfungsi.  Selain itu terdapat juga section median drain 

yang tidak diselenggara dengan baik di mana inlet tersumbat dan terdapat selut yang banyak.  

Ini boleh menjejaskan prestasi dan fungsi median drain tersebut.  Perkara-perkara tersebut 

ada ditunjukkan di dalam Gambar 1,2,3 dan 4. 

Gambar 1 : Aras Median Drain lebih tinggi dari aras center line jalan di lokasi   
                                     Ch 170900- Ch 171100 Highway 

 

Gambar 2 : Aras Median Drain lebih tinggi dari aras center line jalan 

Gambar 3 : Keadaan Inlet Median Drain yang tidak diselenggara di lokasi Federal Road 3 

                

Gambar 4  :   Keadaan Inlet Median Drain yang tersumbat di lokasi Federal Road 3 

3. KESIMPULAN 

Daripada penemuan terhadap penilaian rekabentuk median drain di atas, dapatlah 

disimpulkan bahawa keperluan untuk mengambil kira aspek penyelenggaraan di dalam 

sesuatu rekabentuk adalah perlu diberi perhatian yang serius. Walaupun secara dasarnya 

rekabentuk telah memenuhi kehendak daripada segi kapasiti tetapi akibat daripada tiada 

sedikit kelegaan ianya akan menyebabkan sistem median drain ini perlu dipastikan sentiasa 

diselenggara dengan kerap dan sempurna, jika tidak kegagalan akan mudah berlaku 

memandangkan budaya penyelenggaraan di negara ini masih berada di tahap yang kurang 

memuaskan.   

Begitu juga dengan perkara-perkara yang dianggap kecil jangan diambil mudah dalam 

melaksanakan sesuatu rekabentuk tersebut kerana ianya mungkin memberi kesan yang 

besar, sebagai contoh bagi keperluan longitudinal gradient minima untuk median drain 

tersebut,  jika tidak dipatuhi dikhuatiri akan menyebabkan laluan air lambat untuk mengalir 

ke discharge point dan ianya juga akan menyebabkan median drain tersebut akan mudah 

tersumbat oleh selut tanah kerana ianya tidak berupaya untuk membersih secara sendirinya 

(self cleansing ). 

 

 
   Kertas kerja ini telah disediakan bersama oleh  

 
Ismail Bin Abd Aziz                   ISMAILAA@jkr.gov.my 
Rusdi Bin Hassan   RusdiH@jkr.gov.my 
Zuhaida Binti Zulkafely        ZuhaidaZ@jkr.gov.my 
 

   Unit Khidmat Perunding 
Bahagian Kejuruteraan Jalan 
Cawangan Kejuruteraan Jalan dan Geoteknik  

